
চিলেকোঠার সেপাই PDF Download আখতারুজ্জামান ইলিয়াস ‘চিলেকোঠার সেপাই’ উপন্যাসটির রচয়িতা বিশিষ্ট কথা সাহিত্যিক আখতারুজ্জামান ইলিয়াস। এটি ছিল তার রচনা করা প্রথম উপন্যাস। চুয়ান্ন বছরের জীবনে দুটি উপন্যাস, একটি প্রবন্ধ গ্রন্থ আর কয়েকটি ছোটগল্প রচনা করেছিলেন। সাহিত্য চর্চার ক্ষেত্রে সংখ্যার চেয়ে গুণগত মানের ওপর বেশি গুরুত্ব দিয়েছিলেন এই সাহিত্যিক।

চিলেকোঠার সেপাই উপন্যাসের কাহিনী

‘রোববার’ নামক একটি সাপ্তাহিক পত্রিকায় উপন্যাসটি আশির দশকের শুরুতে প্রকাশ পেতে শুরু করে। বই হিসেবে উপন্যাসটির প্রথম প্রকাশকাল ১৯৮৬ সালের অক্টোবর মাস। বইটি প্রকাশিত হয়েছিল ইউনিভার্সিটি প্রেস লিমিটেড প্রকাশনী থেকে। বইটির দ্বিতীয় সংস্করণ বের হয় ১৯৯৩ সালের আগস্ট মাসে। সেবছরই কলকাতার প্রতিভাস প্রকাশনী থেকে বইটির কলকাতা সংস্করণ বের করা হয়।

‘চিলেকোঠার সেপাই’ উপন্যাসটির মূল প্রেক্ষাপটে স্থান পেয়েছে ঊনসত্তরের গণঅভুত্থান। ঊনসত্তরের গণঅভুত্থান নিয়ে রচিত এটি একটি মহাকাব্যিক উপন্যাস হিসেবে বাঙলা সাহিত্যে নিজের অবস্থান তৈরি করে নিয়েছে। উপন্যাসের মূল চরিত্র ওসমান গণি। যে কিনা দেশ বিভাগের কারণে উদ্বাস্তু হিসেবে ঢাকায় আগমন করে।

ওসমানের বাবা তার সাথে ঢাকায় না এসে ভারতেই থেকে যান। ওসমানের বাবার সাথে কোন যোগাযোগ আর নেই, তিনি মারা গেছেন না বেঁচে আছেন ওসমান তাও জানে না। ঢাকারএকটি ঘিঞ্জি গলির একটি বাসার চিলেকোঠায় তার থাকার ব্যবস্থা হয়। সে সময় সারা দেশে পাকিস্তানি শোষকদের বিরুদ্ধে ডানা বাঁধতে শুরু করেছে ১৯৬৯ এর গণঅভুত্থান।

চিলেকোঠার সেপাই সারমর্ম






মিছিল-মিটিং, কারফিউ তখন নিত্যদিনের সঙ্গী। ওসমান গণি মিছিল মিটিংয়ে গেলেও কোন কিছুতেই সে সক্রিয়ভাবে অংশগ্রহণ করতে অরে না। তার কাছ যেন নিজের চিলেকোঠার জীবন ব্যবস্থাই সবচেয়ে কাঙ্খিত বস্তু। কিন্তু নিজের মত একাকী থাকার পরেও ওসমানের তার চারিপাশের অনেক মানুষের সাথে পরিচয় ঘটে।

এক নেতায় বিশ্বাসী আলাউদ্দিন, ভোটের রাইট প্রার্থী আলতাফ, রাজনীতি বিশ্লেষক বামপন্থী আনোয়ার এবং উপন্যাসের অন্যতম মূল চরিত্র হাড্ডি খিজিরসহ আরো অনেক চরিত্রই ওসমানের চারপাশে অবস্থান করে। লেখক মূলত এই উপন্যাসে একটি নির্দিষ্ট সময়ের সকল শ্রেণীর মানুষকে একই ফ্রেমে বন্দী করার যে প্রয়াস চালিয়েছেন তা নিতান্তই প্রসংশার যোগ্য।

একটি জাতির স্বাধিকার আন্দোলনে দেশের সকল স্তরের মানুষ অংশগ্রহণ করে আন্দোলনকে কিভাবে গণআন্দোলনে পরিণত করে তা এই উপন্যাসে পরিস্ফুটিত হয়েছে। ওসমানের বন্ধু আনোয়ার ছিল রাজনীতির বিশ্লেষক ও বামপন্থী রাজনীতিতে সক্রিয়। আনোয়ারের গ্রাম ছিলো যমুনার দুর্গম অঞ্চলের এক চর এলাকায়। এই অভুত্থানের মাঝে সে গা ঢাকা দিতে নিজের এলাকায় গেলে দেখতে পায় মহাজন জোতদার শ্রেনীর ভয়াবহ রূপ।

চিলেকোঠার সেপাই গ্রন্থ সমালোচনা

এসব দেখে সে সইতে না পেরে নিজের আত্মীয় ও নিজ গোষ্ঠীর বিরুদ্ধে আওয়াজ তুললেও আনোয়ারকে গ্রামের নিচু স্তরের মানুষগুলো বিশ্বাস করতে অস্বীকৃতি জানায়। উপন্যাসের আরেক চরিত্র হাড্ডি খিজির কাজ করে এক নেতায় বিশ্বাসী আলাউদ্দিনের রিক্সার গ্যারেজে। গ্যারেজে কাজ করার সময় থেকে থেকে সেও রাজপথের আন্দোলনকারীদের সাথে স্লোগান দিয়ে একাত্বতার জানান দিতে পছন্দ করে। আর এজন্য অবশ্য আলাউদ্দিনের কাছে ধমকও খায় সে।






মিছিল মিটিংয়ে, জনসভাতেও হাড্ডি খিজিরকে দেখা যায়, একবার এক সভায় ক্ষমতার অপব্যবহার নিয়ে কথা উঠলে, হাড্ডি নির্ভয়ে মহাজনের বিরুদ্ধে কথা বলে। অবশেষে চারিদিকের অবস্থা অবলোকন করে ওসমানের মন চিলেকোঠার চার দেয়ালে বিষিয়ে উঠে, সে সেই চার দেয়াল থেকে মুক্তি পেতে চায়। কিন্তু ঠিক তখনই তার চারিপাশের লোকজন তাকে পাগল অভিহিত করে চিলেকোঠায় আটকে রাখে।

কিন্তু কয়েক রাত আগেই গণঅভুত্থানের সদস্য হওয়ার কারণে যে হাড্ডি খিজিরকে নিজের জীবন দিতে হয়েছে তা ভাবতেই ওসমান বেড়িয়ে পরতে আরো দৃঢ় সংকল্প করে এবং তালা ভেঙে বের হয়ে যায়। এভাবেই উপন্যাসের কাহিনী সামনের দিকে অগ্রসর হতে থাকে। উপন্যাসটি অনেকগুলো ছোট ছোট ঘটনা ও তার সাথে জড়িত মানুষের জীবনের সমষ্টি।

চিলেকোঠার সেপাই PDF

৬৯ এর গণঅভুত্থান যেভাবে সমগ্র দেশে ছড়িয়ে পরেছিল, সারা দেশ বিস্তৃত এক আন্দোলনের সৃষ্টি হয়েছিল তার সম্পূর্ণটাই লেখক এই মহাকাব্যিক উপন্যাসে ফুটিয়ে তুলেছেন।

